
ACTA  DA XUNTA ORDINARIA DA FACULTADE DE HISTORIA 

DO 14 DE MAIO DE 2026 

 

 
Asistentes: 

 

Presidente 

Prada Rodríguez, Julio 

 

Vicedecanos 

Presedo Garazo, Antonio 

Arribas Álvarez, Mª Carmen 

 

Secretario 

Rodríguez Teijeiro, Domingo 

 

PDI 

Barriocanal López, Yolanda 

Comendador Rey, Mª Beatriz 

López Díaz, María 

Pérez Losada, Fermin 

De Uña Álvarez, Elena Pilar 

 

Representante alumnado 3º 

ciclo 

Lozano Ramírez, Amado Tierra 

 

PTXAS 

Castro Vázquez, Mª Carmen 

 

Excusan asistencia 

PDI 

Reboreda Morillo, Susana 

 

PDI contratado 

Campos Álvarez, Xosé Ramón 

 

 

 

A reunión realizase de xeito presencial na sala de 

profesorado (Edificio de Facultades) e de xeito 

telemático na Sala de Xuntas 1 da Facultade de Historia, 

coa participación dos membros que se citan á marxe o 

14 de maio ás 13,00 h en segunda e definitiva 

convocatoria, co obxecto de tratar os seguintes puntos 

da orde da orde do día. 

 

1. Aprobación, se procede, da acta correspondente á 

sesión ordinaria do día 9 de febreiro de 2026 e 

extraordinaria do 24 de abril de 2026 

2. Informe do presidente. 

3. Aprobación, se procede, do calendario académico 

para o curso 2026-2027. 

4. Aprobación, se procede, dos horarios 

correspondentes ao curso 2026-2027. 

5. Aprobación, se procede, do calendario de exames 

para o curso 2026-2027. 

6. Debate e aprobación, se procede, da permuta de 

espazos coa Facultade de Educación e Traballo 

Social (Seminario 1º pavillón identificado no plano 

como ONP100000016 a cambio de dos dous 

despachos dobres do 1º pavillón, 1º andar 

identificados como ONP200100026 e 

ONP200100027.. 

7. Asuntos de urxencia. 

8. Rolda de intervencións. 

 O decano dá lectura aos nomes dos membros da Xunta de 

Facultade que desculpan a súa ausencia á sesión, e que se relacionan á 

marxe desta acta. 

 

1. Aprobación, se procede, da acta correspondente á sesión 

ordinaria do día 9 de febreiro de 2026 e extraordinaria do 24 de abril 

de 2026. 

 A acta é aprobada por asentimento 

 

2. Informe do presidente. 

 O decano informa, en primeiro termo, de que foi concedida a 

axuda para a organización do acto de graduación deste curso 

académico á que se refire a acta da xuntanza extraordinaria de 24 de 

abril que se acaba de aprobar. Lembra que o feito de solicitar a axuda 

pola vía das actividades culturais deriva de que as Xornadas da 

Facultade, tanto na edición do pasado día 30 de abril como na que terá 

lugar o vindeiro 29 de outubro foron financiadas polo Vicerreitorado 

do Campus Auga e, por tanto, tratábase de non perder esa axuda. 

 Informa, a seguir, da celebración das dúas últimas visitas de 

alumnado de Bacharelato no marco das xornadas organizadas en 

colaboración coa vicerreitoría do Campus de Ourense «Coñece o 

Campus» os días 24 marzo e 7 de abril agradecendo a colaboracións 

dos profesores Miguel Ángel Vázquez e A. Tierra Lozano. Tamén 

destaca a celebración un ano máis das Portas Abertas virtuais o 20 de 

abril, das que se encargou a vicedecana María Carmen Arribas, aínda 

que neste caso non se conectou ningún alumno potencial. 

 Tamén dentro do plan de captación, informa que o decano e a 

vicedecana mantiveron unha xuntanza coa empresa Nasas o pasado 13 

abril para a preparación da campaña deste ano, que retoma os 

parámetros da pasada, centrada nas fake news, con novos vídeos e moi 

orienta no investimento a chegar ao alumnado a través das súas redes 

sociais. 

 Informa, por último, que no momento en que se coñeceu pola 

prensa a oferta de prazas realizadas polas Universidades galegas e tras 

comprobar que a USC ofertaba novamente 110 prazas para o Grao en 

Historia, reuniuse co vicerreitor do Campus de Ourense para que este 

trasladase ao reitor a nosa protesta, agradecendo a colaboración de 

Francisco Javier Rodríguez Rajo. Tamén se lle trasladou esta 

inquedanza aos tres candidatos á reitoría, insistindo en que esta 

cuestión resulta prioritaria para a Facultade. 

3. Aprobación, se procede, do calendario académico para o curso 

2026-2027. 

O Calendario é aprobado por asentimento. 

 

4. Aprobación, se procede, dos horarios correspondentes ao curso 

2026-2027. 

Aprobase por asentimento. 

 

5. Aprobación, se procede, do calendario de exames para o curso 

2026-2027. 

O Calendario é aprobado por asentimento. 

 

 

6. Debate e aprobación, se procede, da permuta de espazos coa 

Facultade de Educación e Traballo Social (Seminario 1º pavillón 

identificado no plano como ONP100000016 a cambio de dos dous 

despachos dobres do 2º pavillón, 1º andar identificados como 

ONP200100026 e ONP200100027. 

O decano comeza por explicar os antecedentes do acordo da Xunta de 

Facultade do xoves 25 de febreiro de 2016, que se xunta á convocatoria. 

Explica, a continuación as xuntanzas mantidas co fin de obter un 

espazo equivalente dada a imposibilidade práctica de recuperar o 

mesmo sen grave menoscabo dos intereses xerais tendo en conta o 

investimento realizado pola Facultade de Educación e Traballo Social 

no mesmo como se pode ver nas fotografías que acompañan á 

convocatoria da Xunta de Centro.  

Pregunta o prof. Fermin Pérez Losada se se o local é o do Pavillón I 

que se empregaba para o antigo Mestrado e sobre a localización dos 

que se permutan.  

O decano indica que se efectivamente se trata dese espazo no Pavillón 

I e sinala de novo a localización dos despachos no Pabellón II. Indica 

que un deses espazos esta pendente do cambio do profesor que o 

ocupa e que se recuperarían os dous despachos no mes setembro, polo 

que  poderían instalarse profesores de lista de agarda, investigadores, 

etc. 

Pregunta o prof. Fermín Pérez Losada que ocorre co despacho que 

deixa baleiro José Antonio Díaz, ao que responde o decano que se trata 

dun despacho que pertence a facultade de Ciencias da Educación.  

Pregunta a prof. María López se a permuta será definitiva. Responde o 

decano sinalando que o cambio, despois de aprobarse en xunta, hai 

que poñelo en coñecemento da unidade técnica que quen decide 

finalmente. E que a idea é que sexa definitiva a cesión. 



 

Facultade de Historia 

 
Xunta de Facultade 

  

 

 

4 

 

 

A continuación o decano da lectura ao acordo que se propón a Xunta 

de Facultade para a súa constancia en Acta: 

 

Aceptar a permuta do Seminario 1º pavillón, baixo,  identificado 

no plano como ONP100000016 a cambio dos dous despachos 

dobres do 2º pavillón, 1º andar identificados como 

ONP200100026 e ONP200100027 condicionado á aprobación 

da mesma polo órgano competente da Facultade de Educación 

e Traballo Social e, en caso contrario, reclamar o devandito 

espazo de conformidade co acordo de cesión temporal de 25 de 

febreiro de 2016. 

 

Lembra o decano que, en caso de non haber acordo se procedería a 

reclamar a devolución do citado espazo. 

 

Aprobase a permuta de espazos por asentimento 

 

 

7. Asuntos de urxencia. 

Non hai 

 

8. Rolda de intervencións. 

Comenta o decano que nos próximos días enviará o reparto do diñeiro 

asignado por horas de docencia e se comunicará aos mesmos 

responsables de área que en ocasións anteriores. 

O prof. Xosé Somoza pide que conste en  Acta a boa acollida recibida 

por parte do decanato. 

A profesora María López comenta o correo recibido en relación coa 

suxestión realizada no sistema SQP con relación ao emprego da IA e 

pregunta se dende o decanato se decidiu tomar algunha medida. Sinala 

o decano que se trata dun tema complicado porque non todos estamos 

de acordo no que se debe considerar uso indebido en probas das 

distintas materias, o que non permite tomar unha decisión dende o 

decanato e aclara que o texto enviado no correo é o que ven usando o 

decano nas súas materias. 

En canto ao emprego de medios fraudulentos nos exames, o decano 

entende que non é suficiente con adoptar unha posición a nivel de 

Facultade, senón que debería definirse unha posición da Universidade 

polas súas posibles repercusións no regulamento de estudantes, de 

avaliación, etc. 

Comenta os problemas técnicos e legais das ferramentas de control no 

uso de dispositivos que se empregan e indica que o sentido de enviar o 

correo e o texto é invitar á reflexión dos sectores implicados cando 

están a piques de comezar os exames do cuadrimestre.  

A prof. María López comenta que a pregunta que plantexaba era máis 

ben unha suxestión, que coñece perfectamente as limitacións do 

decanato nesta cuestión e que considera que se trata dun tema 

importante que ten que ser obxecto de reflexión. Coincide co decano 

en que as respostas nos exames moi a miúdo están realizadas con IA. 

Sinala que non parece suficiente con reflexionar sobre o modelo de 

proba que se aplica, xa que isto vai a mais e  se ten que levar aos órganos 

superiores para que estes tamén reflexionen sobre a cuestión. 

Considera que se trata dun reto para a Universidade. 

O prof. Xosé Ramón Campos indica que no O TFG tamén se emprega 

a AI, e resulta complicado de detectar e pregunta se e posible o 

emprego de algún tipo de ferramenta para a súa detección. Apunta o 

decano que a dia de hoxe non hai detector de IA capaz de contrarrestar 

ChatGPT e outras ferramentas similares. Propón o decano constituír 

unha comisión para o curso próximo que reflexione sobre a cuestión e 

achegue algunha proposta para elevar a órganos superiores. 

 

 

 

Remata a sesión ás 14,00 h do día 14 de maio de 2026, da que eu como 

secretario dou fe co visto e prace do decano. 

 

 

 

 

  O decano        O secretario  

  

 

 

 

Julio Prada Rodríguez     Domingo Rodríguez Teijeiro 

